
Газет 
2007 жылғы

22 қарашадан
шығады

Тілегіміз – тату тірлік, мұратымыз – ауыз бірлік!

РЕСПУБЛИКАЛЫҚ ТӘУЕЛСІЗ АҚПАРАТТЫҚ, ТАНЫМДЫҚ, ҚОҒАМДЫҚ-САЯСИ ГАЗЕТІ№12 (920) Сәрсенбі 26 наурыз 2025 жыл

gazeta_eltilegi@mail.ru

ЕЛ ТIЛЕГI
 http://www.qsip.kz/     http://www.instagram.com/eltilegigazeti   http://www.facebook.com/eltilegigazeti

«ЕЛ ТІЛЕГІ» ГАЗЕТІ
еліміздің барлық өңірлеріне тарайды. Бүгінде 

өзінің оқырмандары асыға күтетін, сүйіп оқитын 
басылымдарға 2025 жылдың І жартыжылдығына 

жазылу науқаны жүріп жатыр. 

«Ел тілегі» газетіне 
жеке жазылушылар 
үшін индекс 65007 

6 айға – 2800 теңге;

БАСЫЛЫМДЫ АСЫҒА КҮТЕТІН 
ОҚЫРМАНДАРЫМЫЗБЕН 

ӘРДАЙЫМ БІРГЕМІЗ!
• Мекемеңіздің, компанияңыздың жұмысы 

ілгерілесін десеңіз, бизнесте мол табысқа қол 
жеткізгіңіз келсе, әр бастаған ісіңіз сәттілік пен пайда 
әкелсін десеңіз «Ел тілегі» газетіне жарнама беріңіз! 

• Сонымен бірге құттықтау, хабарлан дыру, 
еске алу жариялау ниетіңіз болса, құжаттарыңызды 
жоғалтқаныңыз, жеке кәсіпкерлік қызметті 
тоқтатқаныңыз туралы, басқа да ресми құжаттарды 
рәсімдеу жайлы хабарлама жасау қажеттілігі туса, 
Бізге хабарласыңыз!

Қажетті ақпаратты мына телефондар 
арқылы ала аласыздар:  8(7242) 

27-85-75; 8-7059827661, 
8 777 752 54 63.

Тбилисиден Алматыға ұшқан 
Airbus A321 жолаушылар ұшағы 
Гейдар Алиев халықаралық 
әуежайына шұғыл қонды. 
Бұған жолаушылардың бірінің 
денсаулығының күрт нашарлауы 
себеп болған. Әуежайдың 
хабарлауынша, қонуға өтініш 
бергеннен кейін дағдарыс 
орталығы жұмылдырылды. 

«Жерүсті қызметтері өз 

әрекеттерін жылдам үйлестірді. 
Ұшақ жергілікті уақыт бойынша 
00:25-те сәтті қонды. Жолаушыға 
қажетті медициналық көмек 
көрсетіліп, кейін ауруханаға 
же т к і з і л д і » ,  – д е л і н ге н 
хабарламада.

   Air Astana Алматыға рейсті 
кейінге қалдыру туралы шешім 
қабылдады. Қалған жолаушылар 
қонақүйге орналастырылды.

   Наурыз айының 24-27-сі 
аралығында Наурыз мерекесінің тарихи 

және мәдени маңызын түсіндіру, әлем 
жұртшылығына таныстыру мақсатында 

Еуропаның Финляндия, Эстония және 
Испания мемлекеттерінде Қызылорда 
облысының өнер күндері өтуде. Өнер 

сапарын аймақ басшысы Н.Нәлібаевтың 
қолдауымен, Қазақстанның 

Финляндиядағы, Эстониядағы және 
Испаниядағы елшіліктері ұйымдастырды.  
Бұған дейін аталған елдерден инвестиция 

тарту мақсатында кәсіпкерлер арасында 
кездесулер өткен болатын. Арадағы 
экономикалық байланыстарды осы 

мәдени іс-шара бекіте түсті. Қызылорда 
облысының Еуропа мемлекеттеріндегі 

өнер күндерінің алғашқы концерті 
«NAURYZ – CELEBRATION OF SPRING» 
атауымен Финляндияның Хельсинки 

қаласында өтті. 

Іс-шараны Қазақстанның Финляндиядағы 
Елшісі Азамат Әбдраимов ашып, сахна 
төрінен осы мерекелік кешке қолдау 
білдірген Нұрлыбек Машбекұлына арнайы 
алғысын жеткізді. Концертті Еуропаның 
10 мемлекетіндегі елшілер, дипломаттар, 
Финляндияда тұратын қазақ диаспорасы, білім 
алушы студенттер мен фин халқы, барлығы 
500-ге жуық көрермен тамашалады. 

Қазақтың дәстүрлі музыкасы мен ұлттық 
өнерін ұлықтаған Қызылорда облыстық 
филармониясы дәстүрлі ән-жырды әуелетті.  
Финляндия халқы ғасырдан ғасырға жеткен 
эпостық жырларын, сәулет және бейнелеу өнері 
туындыларын мәдени мұра ретінде құрмет 
тұтады.  Күн мен түннің теңелетін, жер арқасы 
кеңіп, күллі тіршілік қайта түлейтін Табиғат 
мерекесіндегі концертінің шымылдығы 
«Жарапазан» жырымен түрілді. Еуропалық 
көрерменге қазақтың дәстүрімен шашу 

шашылып, «Тойбастар» шырқалды. Наурыз-
думанға қатысқан қала тұрғындары мен 
қонақтары, диаспора мүшелері, қазақстандық 
және шетелдік студенттер ұлттық музыкамен 
және дәстүрлермен тереңірек танысуға 
мүмкіндік алды.

Ұлттық музыканың ұлы жауһарларын 
төрткүл дүниеге танытып жүрген «Ақмешіт» 
фольклорлық ансамблі (жетекшісі – Нұрғиса 
Нұрбай), Сыр елінің өнер майталмандары 
Руслан Ахметов, Шолпан Бимбетова, 
Самал Байсейтова, Ақмарал Ноғайбаева, 
Марат Сүгірбай, айтыскер-ақын Мұхтар 
Ниязов, халықаралық және республикалық 
конкурстардың лауреаттары Бағдәулет 
Қарғабаев, Сымбат Тасбергенова, Мағжан 
Аманжолов, Ақылбек Табынбаев, Тоқтар 
Ағыраев, Ақнұр Аманбаева, Сәбит Ділдабаев, 

Алмас Әлжанов, Заманбек Нысанбаев, Арман 
Төлеш қатысып, өнер көрсетті. 

Гастрольдік сапар аясында көрерменге 
концерттік бағдарламалармен қатар, қазақтың 
ұлттық тағамдары мен ұлттық нақышта 
жасалған сый-сияпаты ұсынылды. Жұртшылық 
таным мен тағылымға бай кеш сыйлағаны үшін 
сырбойылық өнерпаздарға алғыс білдірді. 

Кейінгі жылдары Қызылорда облысының 
өнер күндері Астана мен Алматыда зор 
табыспен өтті. Сондай-ақ, Сыр өңірінің 
шығармашылық ұжымдары Еуропа елдеріне 
гастрольдік сапармен бірнеше рет барды. 
Осы жолғы сапардың тағы бір мақсаты - 
шет елдердегі шығармашылық ұжымдармен 
тәжірибе алмасу.

«Ел тілегі» ақпарат

ФИНЛЯНДИЯДА СЫР ӨНЕРПАЗДАРЫНЫҢ 
МЕРЕКЕЛІК КОНЦЕРТІ ӨТТІ

Орман шаруашылығы және 
жануарлар дүниесі комитетінің 
19.03.2024 жылғы  №27-03/61-
НҚ бұйрығымен, 2025 жылдың 
26 наурызынан бастап өрт аса 
қауіпті мерзімібасталған. 

Көктем мезгілі басталған 
сәттен бастап, шаруа қожалықта-
рындағы дихандар өткен жылдан 
қалған шөп-шаламды,басқада 
табиғи қалдықтары бір жерге 
жиып өртеп жібереді. Бірақ 
оттың толық жанып өшуін көбісі 
қадағаламауы салдарынан, мұнан 
өзге орман ішінде мал іздеген 
адамдар немесе аңшылар жаққан 
оттардан қашқан ұшқынның 
соңы өртке ұласатынын байқапта 
жүрміз. 

Нақтыласақ, 2024 жылдың 
13 сәуір күні мемлекеттік 
орман қорының жерінің  45 
оралымында, аудан тұрғыны 
өзінің жеке малын іздестіру 
барысында, орман қоры 
жерінде ашық отты пайдалануы 
салдарынан 4 га жерге 
табиғи өртке ұласып кеткен. 
Аталған дерек бойынша орман 
қызметкерлерімен жауапты 
тұлғаға қатысты әкімшілік 
хаттама толтырылып, жауапты 
тұлғаға 46 150теңге көлемінде 
айыппұл, табиғатқа келтірілген 
залалы 77 532 салынған. 
Сонымен қатар, осы секілді 

әрекеттердің негізінен, яғни 
орман қоры жерлерінде 2019 
жылы 15 наурызда ашық 
отты пайдаланып, толығымен 
сөндірмеу салдарынан 2 орман 
өрті орын алып, табиғатқа 155 
036 теңге көлемінде шығын 
келтірілген. 

ҚР Ауыл шаруашылығы 
министрінің 23.10.2015 
жылғы № 18-02/942 санды 
бұйрығына сәйкес, өрт аса 
қауіпті кезендерде,өрт қауіпі 
бар орманды жерлерге жақын 
орналасқан ауыл тұрғындары 
мал жаюға, мал іздеуге немесе 
балық аулауға, табиғатқа 
демалуға шықанда өрт қауіпсіздік 
талаптары мен санитарлық 
қағидаларын қатаң түрде сақтау 
қажеттігі көрсетілген (шылым 
тұқылдарын өшірмей тастауға 
немесе ашық оттыпайдалануға 
тиым салынады).

Жо ғ а р ы д а ғ ы л а р д ы ң 
негізінде, табиғатты қорғау 
баршамызға ортақ міндет 
екендігін жеткізе отырып, орман 
және дала өрттерін болдырмауға 
үлестеріңізді қосуға шақырамыз.

«Жаңақорған орман 
және жануарлар дүниесін 

қорғау жөніндегі мемлекеттік 
мекемесі» Коммуналдық 

мемлекеттік мекемесі

ОРМАНДАРДА АШЫҚ ОТТЫ 
ПАЙДАЛАНУҒА ТЫЙЫМ 
САЛЫНАДЫ!

«AMANAT» партиясының 
қаржылық сауаттылықты 
арттыруға  бағытталған 
«Қарызсыз қоғам» жобасы 
аясында оқу курстары осыған 
дейін өңірде Қызылорда қаласы 
және Шиелі аудандарында 
жүргізілсе, оған ағымдағы аптада 
Жаңақорған ауданы қосылды.

Оқу курстарына банктер мен 
микроқаржы ұйымдары алдында 

90 күнен астам берешегі бар 
азаматтар оқытылады. Оларға 
қарызды реттеуге, қаржылық 
қиындықтан шығуға жан – 
жақты көмек көрсетіледі. 
Сонымен қатар, қаржылық 
сауаттылық негіздерін, үнемдеу 
мен табысыңызды арттыруды, 
алаяқтық әдістерін анықтау 
жолдары тегін үйретіледі. 
Заңгерлер көмегі көрсетіледі.

ҚАРЫЗСЫЗ ҚОҒАМ 
ОҚУ КУРСЫ ЖАЛҒАСУДА

Елімізде өзін-өзі банкрот деп 
жариялауға ниеттілер көп.  

Былтыр 83 мың адам өтініш 
берсе, биылғы үш айда өтініш 
саны 38 мыңға жуықтаған.  
Мемлекеттік кірістер комитеті 
төрағасының орынбасары 
Сейілжан Ахметовтың айтуынша, 
соттан тыс банкроттық рәсіміне 
сұраныс көп. Оның аясында 
былтыр 11 мың адам банкрот деп 
танылды. Биыл 2 мыңнан астам 
азаматтың өтінімі мақұлданды.

Ұлттық банк мәліметіне 
сүйенсек, ақпанда мерзімі өткен 
несие көлемі 4%-ке өсіп, 24 
млрд теңгеге жуықтады. Мұндай 
төлемдердің басым бөлігін 
тұтынушылық несиелер құрайды, 
екінші орында ипотекалық қарыз 
тұр. Бұл – 21,5 млрд теңге. 
Жалпы берешегінен құтылуға 
асықпайтындардың дені 
Алматы мен Астанада тұрады. 
Қос шаһардағы қарыз 280 млрд 
теңгеге тең.

2000 ҚАЗАҚСТАНДЫҚ 
БАНКРОТ ДЕП ТАНЫЛДЫ

AIR ASTANA ҰШАҒЫ 
БАКУГЕ ҚОНДЫ

Қайырымдылық шарасында 
Сыр өңірінің бас имамы Дастан 
Жанасұлы мүмкіндігі шектеулі 
жандарды берекелі аймен 
және ұлттық мейрам келуімен 
құттықтап, «Рамазан сыйын» 
табыстады.

Айт а  кетей ік ,  Д іни 
басқарманың 35 жылдығына 
және Рамазан айының құрметіне 

орай Бас мүфти Наурызбай қажы 
Тағанұлының тапсырмасымен 35 
000 отбасына азық-түлік тарату 
марафоны бастау алған болатын. 
Рамазан айында басталған жоба 
жыл бойы жалғасын табады. 
Аймақтағы көмекке мұқтаж 
адамдар тізімі облыстық 
«Отбасын қорғау» орталығынан 
алынуда.

РАМАЗАН СЫЙЫ
ҚМДБ «Зекет және қайырымдылық» қорының Қызылорда 

облысы бойынша өкілдігі кезекті 100 отбасына қуаныш 
сыйлады.

АЙМАҚ

ОБЛЫСТЫҚ 
ҚҰРАН БАЙҚАУЫ ӨТТІ
Шәкірттер арасында Құран Кәрімнің 5 парасын және 3 парасын 

жатқа оқудан облыстық байқау өтті. Жастар ісі секторының 
ұйымдастыруымен қалалық «Мырқы қажы» мешітінде өткен сайысқа 
Сыр өңірінің бас имамы Дастан Жанасұлы арнайы қатысып, Құран 
жаттаушылардың дәрежесі жайлы насихат айтты. Жарыста қала және 
аудан мешіттерінен, қайырымдылық мекемелерінен келген 41 үміткер 
бақ сынасып, қазылар алқасының шешімі бойынша:

Құран Кәрімнің 5 парасын жатқа оқудан
І орын – Әбіл Нұрмұхаммед (Шиелі ауданы, 200 000тг)
ІІ орын – Нығметулла Алтынбекұлы (қалалық «Мүсірәлі ата» 

мешіті, 150 000тг)
ІІІ орын – Әли Аман (Шиелі ауданы, 100 000тг)
Құран Кәрімнің 3 парасын жатқа оқудан
І орын – Серікқали Азиз (облыстық «Ақмешіт-Сырдария» орталық 

мешіті, 150 000тг)
ІІ орын – Жапеков Жаңабай (Жаңақорған ауданы, 100 000тг)
ІІІ орын – Нұрислам Еркебұланұлы (қалалық «Хазірет Осман» 

мешіті, 70 000тг) үздік деп танылды.
   Жылдағы дәстүр бойынша Қайрат Бөріқожаұлын еске алып, 

рухына сауабын бағыштау мақсатымен ұрпақтары бәйге жүлдесіне 
демеушілік көрсетті. Айта кетейік, қазіргі таңда аймақта 4 Қарилар 
дайындау орталығы және 2 қайырымдылық мекемесі жұмыс істеуде.

ҚМДБ-ның Қызылорда облысы бойынша 
өкілдігінің баспасөз қызметі

Алдымен «Жаңадария», 
« С ы зд ы қ » ,  « Ш і р ке й л і » 
каналдарындағы көпірлерді 
қайта жаңғырту жұмыстарымен 
танысты. «BSJ инжиниринг» 
ЖШС «Жаңадария» каналындағы 
көпірді жаңғыртуда. Осы көпірмен 
тұрғындар «АвтоЦонға», 
«Қорқыт ата әуежайына» 

Амангелді, «Бесарық», «Иіркөл», 
«Қоғалыкөл», «Жетікөл», 
«Айдарлы» елді мекендеріне, 
қала маңындағы саяжайларға 
қатынайды.«Сыздық», «Шіркейлі» 
каналдарындағы жұмысты «Жылу 
21» ЖШС қолға алған. Сонымен 
қатар, 13,5 шақырым автокөлік 
жолын төрт жолақты етіп қайта 

жаңғыртуға бюджеттен қаржы 
қаралып, құрылысы қарқынды 
жүргізілуде. Қазіргі таңда 
құрылыс аймағы қоршалып, 
каналдың арнасына су өткізу 
құбырлары салынды.

О д а н  к е й і н  « Ө н е р 
о р т а л ы ғ ы н д а ғ ы » , 
Н.Бекежанов атындағы драма 
театрдағы, Шығармашылық-
инновациялықтағы жұмыс 
барысы тексерілді. Аталған 
орталық қолданысқа берілгеннен 

кейін балаларға спорттық-
сауықтыру, көркем-эстетикалық, 
ғылыми-техникалық, тарихи-
өлкетану бағытта қызмет 
көрсетеді. Волейбол, баскетбол, 
футбол, воркаут алаңдарында, 
соңғы үлгідегі бассейнде жаттығу 
мүмкіндігі жасалады. Әрі қарай, 
2023 жылы Индустрияландыру 
картасына енгізілген нан-тоқаш, 
кондитерлік және макарон 
өнімдерін өндіру кешенінің 
құрылысымен танысты. Жоба 
бастамашысы «Қызылорда 
Нан» серіктестігі 3,8 млрд 
теңгеге аумағы 6166 шаршы 
метр нысан салуда. Қалалық 
мәдени және демалыс паркінде 
кең көлемді абаттандыру 
жұмыстары жүргізілуде. 
Демонтаж жұмыстары толық 
аяқталып, субұрқақтардың орны 
дайындалуда. Сонымен қатар, 
кірпіш, шыны зауыттары, жаңа 
стадион, физика-математика 
мектеп-интернаты, облыстық 
тарихи-мәдени мұра орталығы, 
музыкалық колледж ғимаратының 
құрылыс барысы да назардан тыс 
қалмады.

ҚАЛА АУМАҒЫНДАҒЫ ҚҰРЫЛЫС НЫСАНДАРЫ 
БАҚЫЛАУДА

Аймақ басшысы Нұрлыбек Машбекұлының тапсырмасына сәйкес облыс 
әкімінің орынбасарлары, облыстық мәслихат төрағасы, аппарат басшысы, қала 

әкімі құрылыс нысандарын аралап шықты.

Аймақ басшысы ауыл 
т ұ р ғ ы н д а р ы н  Н ау р ы з 
мейрамымен және жайлы 
м е к т е п т і ң  а ш ы л у ы м е н 
құттықтады.

«Жақында ғана Бурабайда 
өткен Ұлттық құрылтайда 
Мемлекет басшымыз Қасым-
Жомарт Кемелұлы құрылтайдың 
келесі 5-ші отырысын Сыр 
бойында, кезінде Қазақ елінің 
астанасы болған Қызылорда 
қаласында өткізуді ұсынды. 
Алқалы жиынды Сыр елінде 
өткізу туралы қабылданған тарихи 
шешім аймақ жұртшылығының 
мерейін асқақтатты. Біз қоғамда 
ұстаз беделін, ұрпақ білімін 
арттыруға әркез мүдделіміз. 
Тұрақты қолдаудың арқасында 
өңіріміздің білім саласы 
толағай табысқа жетті. Сәулеті 
мен келбеті келіскен жаңа 
мектептер бой көтерді. Биыл 
білім саласының бюджеті 308 
млрд 134 млн теңгені құрап, 
өткен жылмен салыстырғанда 
16,9 пайызға артты. Өткен жылы 
аймағымызда 6 мектеп бой 
көтеріп, 5 мектепке қосымша 
ғимарат салынып ел игілігіне 
табысталды. Нәтижесінде Арал 
ауданы Тоқабай ауылындағы 
№248, Шиелі кентіндегі №252 
және Жансейіт ауылындағы №133 
апатты мектептердің мәселесі 
шешілді. Жаңа мектептердің 
ашылуы – бұл жәй ғана 
ғимараттардың салынуы емес, 
жаңа дәуірде білім алатын озат 
оқушыларға жаңа мүмкіндіктер 
сыйлау. Мемлекет басшысының 
бастамасымен жүзеге асқан 
«Жайлы мектеп» ұлттық жобасы 
аясында өңірде 6 900 орынға 
арналған 10 мектептің құрылысы 
басталып, оның алғашқы 900 
оқушыға арналған мектебін облыс 
орталығынан өткен жылы қазан 
айында табыстадық. 

Жыл басында Жаңақорған 

ауданында 300 және 600 
орындық екі, Арал қаласында 
300 орындық және Қызылорда 
қаласында 600 орындық жайлы 
мектептерді пайдалануға 
бердік. Жыл көлемінде тағы 4 
жайлы мектептің құрылысын 
аяқтаймыз. Міне, Қазалы 
ауданына қарасты Жанқожа 
батыр ауылында «Самұрық-
Қазына» акционерлік қоғамының 
үйлестіруімен жүзеге асқан, 
құны 2,6 млрд. теңге болатын 
300 орындық жайлы мектепті 
табыстауға жиналдық. Жаңа 
нысанды салу арқылы апатты 
жағдайда деп танылған №94 орта 
мектептің мәселесін толығымен 
шештік. Енді жасампаз істердің 
жаршысы болар балаларымыз 
қолайлы әрі қауіпсіз, заманауи 
жабдықталған, кең әрі жайлы 
мектепте білім алады. Бұның 
барлығы жас ұрпақтың игілігі 
үшін жасалуда. Ел іргесі биік, 
Тәуелсіздігіміз тұғырлы болғай!», 
- деді Н.Нәлібаев.

Салтанатты шарада тынымсыз 
еңбегімен ауданның әлеуметтік-
экономикалық дамуына, заманауи 
мектептің құрылысын салуға үлес 
қосқан азаматтар облыс әкімінің 
Алғыс хатымен марапатталды. 
Парламент  Мәжіліс ін ің 
депутаты Мұрат Әбенов 
жиналған қауымды құттықтап, 
Қызылорда облысының құрметті 
азаматы Самұрат Имандосов 
ақ батасын берді. Биыл «Білім 
беру  инфрақұрылымын 
қолдау қоры» есебінен Арал 
ауданының Жалаңаш ауылынан 
150 орындық мектеп салынады. 
Былтыр 3 млрд 100 млн теңгеге 
8 мектеп ғимаратына күрделі 
жөндеу жүргізілді. Мемлекет 
басшысының 1 300 мектепті 
жаңғырту тапсырмасына сәйкес 
алдағы 3 жыл ішінде облыстағы 
51 мектеп, оның ішінде, биыл 9 
мектеп күрделі жөндеуден өтеді.

ЖАЙЛЫ МЕКТЕП 
АШЫЛДЫ

Облыс әкімі Нұрлыбек Нәлібаевтың қатысуымен Қазалы 
ауданының Жанқожа батыр ауылында «Жайлы мектеп» ұлттық 
жобасымен салынған 300 орындық жаңа мектептің салтанатты 

ашылу рәсімі өтті. Оған  Парламент Сенаты мен Мәжілісінің 
депутаттары Руслан Рүстемов, Мұрат Әбенов, Мархабат 

Жайымбетов, Мұрат Ергешбаев  және  зиялы қауым өкілдері 
мен ел ағалары қатысты.

Ынтымақтастық туралы 
меморандумға NIS Басқарма 
Төрағасының орынбасары 
Сабыржан  Сәдуақасов 
п е н  C U H K - S h e n z h e n 
университетінің академиялық 
байланыстар кеңсесінің 
директоры Пол Ке қол 
қойды. Құжат бакалавриатқа 
үміткерлерге  арналған 
Халықаралық ашық есік күні 
аясында рәсімделді.

Келісім NIS түлектеріне не 
береді?

Бұл ынтымақтастық 
Зияткерлік мектептердің 
оқушыларына білім кеңістігін 
кеңейтіп, жаңа көкжиектерді 
бағындыруға жол ашады. 
Шәкірттер заманауи білім 
беру әдістерімен танысып, 
халықаралық академиялық 
алмасу бағдарламаларына 
қатысу, сондай-ақ ғылыми-
зерттеу жобаларында тәжірибе 
жинақтау мүмкіндігіне ие 
болады. Келісім аясында 
CUHK-Shenzhen университеті 
NIS түлектеріне екі толық 
бакалавриат шәкіртақысын 
тағайындады. Бұл шәкіртақылар 
«Бизне с-әк імшілендіру 
(қаржылық инжиниринг)», 
«Аударма ісі (қытай-ағылшын 
тілдері)» және Музыка 
мектебінің мамандықтарынан 
басқа барлық білім беру 
бағдарламаларына қолжетімді.

Бұл неге маңызды?
Зияткерлік мектептердің 

бірегей NIS-Programme білім 
беру бағдарламасын әлемнің 
бірқатар беделді университеттері 
ресми түрде мойындаған. 
Қазіргі таңда NIS түлектерінің 
дипломдарын Қазақстандағы 
24 және шетелдегі 69 жоғары 
оқу орны қабылдайды. 

Бұл түлектерге әлемдік 
деңгейдегі алдыңғы қатарлы 
оқу ордаларына түсуге кең 
мүмкіндік береді.

CUHK-Shenzhen туралы не 
білеміз?

– QS World University 
Rankings 2025 жаһандық 
рейтингінде 36-орынды 
иеленген;

– Кампустары Шэньчжэнь 
және Гонконг қалаларында 
орналасқан;

– Оқыту үдерісі халықаралық 
білім беру стандарттарына сай 
ағылшын тілінде жүргізіледі; 

– Университетке түсуші 
талапкерлер – Қытай мектепте-
рінің үздік 0,5–1% түлектері.

Қытайға сапар қалай өтті?
NIS өкілдері CUHK-Shenzhen 

университетінің академиялық 
б а ғ д а р л а м а л а р ы м е н , 
с т уд е н т т е р д і  қ о л д ау 
жүйесімен, халықаралық 
алмасу мүмкіндіктерімен және 
түлектерге арналған мансаптық 
бағыттарымен танысты. Сапар 
барысында цифрландыру 
мен жасанды интеллект 
дамыған қазіргі замандағы 
білім берудің болашағына 
қатысты пікірталастарға 
ерекше назар аударылды. 
Сонымен қатар CUHK-Shenzhen 
университетінде білім алып 
жатқан NIS түлектерімен 
кездесу өтіп, олар өз оқу 
тәжірибелерімен бөлісті.

Сабыржан Сәдуақасовтың 
айтуынша, CUHK-Shenzhen 
университетімен орнаған 
ынтымақтастық NIS-тің 
халықаралық деңгейдегі беделін 
арттырып, оқушыларға әлемнің 
үздік жоғары оқу орындарының 
біріне түсуге бірегей мүмкіндік 
береді.

2025 жылдың I-тоқсанда Мәдениет ауылдық округі әкімінің аппаратында ауылдық 
округі әкімінің азаматтарды және заңды тұлғалардың өкілдерін, оның ішінде мекеме 

қызметкерлерін жеке қабылдау кестесі
р/с Жеке қабылдауды 

жүргізетін адамның 
(тегі, аты, әкесінің аты)

Жеке қабылдауды 
жүргізетін адамның 

лауазымы

Жеке қабылдау күні мен 
уақыты

Мемлекеттік 
органның 

орналасқан жері

Байланыс 
телефоны

1 2 3 4 5 6
1 Қорғанбек Төлеген 

Қорғанбекұлы
Мәдениет ауылдық 

округі әкімі
Сәрсенбі, жұма күндері сағ. 

10.00-ден 12.00-ге дейін
Мәдениет ауылы, 

Қалдан батыр 
көшесі №3

35-4-07

МЕМОРАНДУМҒА 
ҚОЛ ҚОЙЫЛДЫ

«Назарбаев Зияткерлік мектептері» дербес білім 
беру ұйымы халықаралық ынтымақтастығын кеңейтуде. 
Жаңа серіктестер қатары Азиядағы жетекші жоғары оқу 
орындарының бірі – Шэньчжэнь қаласындағы Гонконг 

Қытай университетімен (CUHK-Shenzhen) толықты.

Калифорниялық қалқаншалы 
сымыр –Quadraspidiotus 
p e r n i c i o s u s  ( C o m s t . ) 
Калифорнийская щитовка.

Залалдайтын өсімдіктері: 
алма, алмұрт, шабдалы, өрік, 
шие, қараөрік, миндаль, қызыл 
шие, долана, алхоры, раушан, 
жұпаргүл, жке ағашы, тунг, 
мамыргүл, ива тал, терек, 
құлмақ, грек жаңғағы, ырғай, 
т.б. Өсімдіктің 84 тұқымдасынан 
барлығы 270-ке жуық түрі бар.

З и я н д ы л ы ғ ы :  же м і с 
ағаштарының барлық үстіңгі 
бөлігін,  сонымен қатар 
жемістерін залалдайды. 
Калифорниялық қалқаншалы 
сымырдың имагосы және 
дернәсілдері сабақтың өскінінің 
және жемісінің сөлін сорады, 
өсімдікті қорексіздендіреді. 
Өнімді жоғалту 43-тен 100 %-ке 
дейін болуы мүмкін.

Калифорниялық қалқаншалы 
сымырдың зияндылығы 
жоғары өсімталдығымен 
(дернәсілдері 50-ден 400-ге 
дейін), ұрпақтарының көп 
санымен (4-ке дейін және одан 
да жоғары), өсімдік түрлерін 
зақымдау көрінісінің кең 
ауқымымен, жоғары экологиялық 
икемділігімен айқындалады: ол 
ауа райы температурасының 
және ылғалдылықтың маңызды 
тербелісін көтере алуға бейім.

Қалқанша белгілі бір 
шоғырларымен сүңгектерде, 
бұтақтарда, жапырақтарда 
және жемістерде орналасады 
(бақтарда жою іс-шараларының 
болмағандығынан зиянкестің 
дәнжарнағының тұтас қабатының 
қалыңдығы кейде 3 мм жетеді), 
ағаштарды құнарсыздандырады, 
а ғ а ш  қ а б ы қ т а р ы н ы ң 
жарықшақтануына және 

қурауына, жапырақтардың 
мезгілсіз түсуіне, өсімнің кемуіне, 
қисаюына және шыбықтардың 
кебуіне, үгілуіне және жемістер 
пішінінің өзгеруіне әкеп 
соқтырады. Жемістерде және 
жас өркендерінің зақымданған 
жерлерінде өзіне тән дақтар пайда 
болады. Қатты зақымданған 
ағаштар қурап қалады.

Сымырмен қатты дәрежеде 
залалданған жемістің салмағы 14 
г құрайды, ал залалданбағаны - 
102 г.

Биологиясы.Калифорниялық 
қалқаншалы сымырдың аналығы 
тірідей туады, ең жоғарғы 
өсімталдылығы 135-138 дернәсіл. 
Дернәсілдердің үлкен аналыққа 
дейін өсіп жетілуі 50-60 күнде 
өтеді. Ересек аталықтары 
бірнеше сағат , аналықтары 2-2,5 
ай өмір сүреді. Калифорниялық 
қалқанша сымырлар бұлынғыр 
жарықта жақсы өсіп жетіледі. 
Калифорниялық қалқаншалы 
сымырлар тобы ағаш қабығының 
қыртыстарында мекендеп 
қоныстанады (залалданған 
қабық жарылып дамуы тежеледі) 
осы жерде олар жағымсыз 
сыртқы факторлардан және 
химиялық өңдеу жұмыстарынан 
жасырынады. Калифорниялық 
қалқанша мекендеген жерлердің 
географиялық енд іг іне 
байланысты әр келкі ұрпақ 
береді. Қазақстанда негізінен екі 
ұрпақ береді.

А.АМАНКЕЛДІҰЛЫ,
ҚР АШМ АӨК МИК
Қызылорда қалалық 

аумақтық
инспекциясының бас 

маман - өсімдіктер карантині 
жөніндегі мемлекеттік 

инспекторы  

ҚҰЖАТ

135 ОТБАСЫ 
БАСПАНАЛЫ БОЛДЫ

Ұлыстың Ұлы күнінде облыс әкімі Нұрлыбек 
Нәлібаевтың қатысуымен Қызылорда қаласы Титов 

мөлтек ауданындағы 135 пәтерлік тұрғын үйдің кілтін 
табыстау рәсімі өтті. Оған Парламент Сенаты мен 

Мәжілісінің депутаттары Руслан Рүстемов, Мұрат Әбенов, 
Мархабат Жайымбетов, Мұрат Ергешбаев және зиялы 

қауым өкілдері мен ел ағалары арнайы қатысты.

Аймақ басшысы тұрғындарды Наурыз мерекесімен және 
қоныс тоймен құттықтады.

«Баршаңызды береке мен бірліктің бастауы болған Ұлыстың 
ұлы күнімен шын жүректен құттықтаймын! Жақсылықтың, оң 
өзгерістердің, игі істердің, жаңару мен жаңғырудың символына 
айналған Әз Наурызымыз байтақ елімізге, туған жеріміз Сыр 
өңіріне ырыс-несібе, берекесімен келгей! Жақында ғана 
Бурабайда өткен Ұлттық құрылтайда Мемлекет басшымыз 
Қасым-Жомарт Кемелұлы құрылтайдың келесі 5-ші отырысын 
Сыр бойында, кезінде Қазақ елінің астанасы болған Қызылорда 
қаласында өткізуді ұсынды. Алқалы жиынды Сыр елінде өткізу 
туралы қабылданған тарихи шешім аймақ жұртшылығының 
мерейін асқақтатты.

   Президентіміз халқымыздың «қазақ» деген байырғы атауы 
қайтарылған, тарихи әділдік орнаған Қызылордадағы маңызды 
оқиғалар ел жадында сақталуға тиіс екенін атап өтті. Бұл – біз 
үшін зор мәртебе, Президентіміздің Сыр өңіріндегі атқарылып 
жатқан жұмыстарға берген оң бағасы. Президентіміздің, 
Үкіметтің ерекше қолдауымен Сыр өңірінде сәулеті мен сәні 
келіскен жаңа ғимараттар бой көтеріп, ел игілігіне табысталуда. 
Тұрғын үйлерді пайдалануға беру көрсеткіші бойынша өткен 
жылы республикада үздіктер қатарынан көріндік. Алдағы 
уақытта да бекем бірлігіміз бен тату тірлігіміздің арқасында 
елдің игілігі мен балаларымыздың болашағы үшін жасалатын 
ауқымды жобалар жалғасын табады. Жеріміздің тынысы кең, 
еліміздің мерейі үстем, халқымыздың келешегі кемел болсын 
деп тілейміз! Ұлыс оң, ақ мол болсын! », – деді Н.Нәлібаев.

   Рәсімде қаланың әлеуметтік-экономикалық дамуына үлес 
қосқан тұрғындар, пәтер иелеріне қуаныш сыйлаған мердігер 
мекеменің қызметкерлері облыс әкімінің Алғыс хатымен 
марапатталды. Парламент Мәжілісінің депутаты Мархабат 
Жайымбетов құттықтауын жеткізіп, мемлекет және қоғам 
қайраткері Бақберген Досмамбетов бата берді.

   Айта кетейік, өткен жылы мемлекеттік бюджеттен бөлінген 
қаражатқа 2,5 мыңнан астам пәтер берілді.  Осылайша тұрғын 
үй құрылысының көлемі 126 пайызға өсті. Биыл халықты 
баспанамен қамту үшін 292 пәтер сатып алуға қаражат бөлінді. 
Қосымша 3300-ден астам пәтер сатып алуға өтінім жолданды. 
Амал күні Жаппасбай батыр көшесіндегі 60 пәтерлік тұрғын 
үйдің кілті иелеріне табысталды. Бүгін баспанасы апатты деп 
танылған 135 отбасы жаңа пәтерге ие болды.

Қызылорда  қаласы  

ОҢТҮСТІК КОРЕЯДА 
ОРМАН ӨРТЕНІП ЖАТЫР
Оңтүстік Кореяның оңтүстік-батысында орман өртінен 6 

мың гектардан астам алқап жанып кетті. Өрт салдарынан 4 адам 
қаза тауып, тағы 6 адам ауыр жарақат алды. Қазіргі уақытта 
өрт жалғасуда, және оны сөндіру жұмыстары қарқынды түрде 
жүргізілуде. 

Жергілікті билік табиғи апатқа байланысты қауіпті аймақтарда 
төтенше жағдай жариялады. Қызыл жалын кейбір елді мекендерге 
жетіп, тұрғындарға қауіп төндіруде. Қауіпті аймақтардан 1,5 
мыңнан астам адам қауіпсіз жерге көшірілді.

Өртті сөндіруге 9 мыңнан астам маман мен 100-ден астам 
арнайы техника жұмылдырылды. Алайда, өртті сөндіру 
жұмыстарына желдің қатты әсер етіп отырғаны атап өтілуде. 
Желдің күшеюі өрттің таралуын одан әрі қиындатуда, бұл жағдай 
өртті толықтай бақылауға алуды тежеп отыр. Мамандар жағдайды 
бақылауға алу үшін бар күшін салып жұмыс істеуде, бірақ өрттің 
толық сөндірілмеуі және оның таралуы әлі де қауіп туғызып отыр.

Аудан жаңалықтары

Облыс әкімі тұрғындарды 
Наурыз мейрамымен, көптен 
күткен қуаныш – ауылға «көгілдір 
отын» келуімен құттықтады.

«Ұлыстың Ұлы күні Сыр 
жеріне толайым жаңалықтарымен 
жетті! Жақында ғана Бурабайда 
өткен Ұлттық құрылтайда 
Мемлекет басшымыз Қасым-
Жомарт Кемелұлы құрылтайдың 
келесі 5-ші отырысын Сыр 
бойында, кезінде Қазақ елінің 
астанасы болған Қызылорда 
қаласында өткізуді ұсынды. 
Алқалы жиынды Сыр елінде 
өткізу туралы қабылданған тарихи 
шешім аймақ жұртшылығының 
мерейін асқақтатты. Президентіміз 
халқымыздың «қазақ» деген 
байырғы атауы қайтарылған, 
т арихи  әд ілд ік  орнаған 

Қызылордадағы маңызды оқиғалар 
ел жадында сақталуға тиіс екенін 
атап өтті. Бұл – біз үшін зор 
мәртебе, Президентіміздің Сыр 
өңіріндегі атқарылып жатқан 
жұмыстарға берген оң бағасы. 
Президентіміздің, Үкіметтің 
ерекше қолдауымен қолға 
алынған, іске асқан байыпты 
бастамаларымыз бен жасампаз 
жобаларымыздың игілігін халық 
көруде. Өткен жылы облыс 
бюджеті 750 млрд теңгеден 
асып, екі жарым жыл бұрынғы 
көрсеткіштің өсімін 206 пайызға 
жеткіздік. Президентіміздің 
қолдауымен бүгінде Қызылорда 
қаласы ыстық сумен қамтамасыз 
етілуде. Алдағы жылу беру 
маусымында көпқабатты тұрғын 
үйлерге ыстық су толық қосылады. 

Газдандыру жобаларына 30 
млрд теңгеден астам қаржы 
бағытталды, 330 шақырым газ 
желілері салынды. Халықты газбен 
жабдықтау көрсеткіші 78 пайызға 
өссе, жыл соңына дейін 82 пайызға 
жеткіземіз. Өздеріңізбен бірге 
Ақтан батыр ауылын табиғи газға 
қосамыз. Елдің дамуы ауылдан, 
ауылдың гүлденуінен басталады. 
Ауылдарыңызға келген «көгілдір 
отын» халықтың тұрмыс сапасын 
арттырып, ауылдың әлеуметтік 
жағдайын жақсартуға оң ықпалын 
тигізеді деп сенеміз. Мереке барша 
отбасына бақыт пен шаттық 
әкелсін!», - деді Н.Нәлібаев.

Салтанатты шарада ауданның 
әлеуметтік-экономикалық дамуына 
үлес қосқан алдыңғы буын 
ағалар мен бірқатар азаматтар 
облыс әкімінің Алғыс хатымен 
марапатталып, Парламент 
Мәжілісінің депутаты Мұрат 
Ергешбаев құттықтауын жеткізді. 
Биыл облыс аумағындағы барлық 
елді мекен орталықтандырылған 
ауыз сумен 100 пайыз қамтамасыз 

етіледі. Тұрғындарды электр 
энергиясымен қамту бағытында 
11 млрд теңгеге 38 жоба жүзеге 
асырылуда.  Өткен жылы 
аймағымыздың жол құрылысын 
дамытуға 44 млрд 703 млн теңге 
бөлініп, 300 шақырымнан астам 
жол жөндеуден өтті. Нәтижесінде 
жақсы жағдайдағы жолдардың 
үлесі 92 пайызға жетті. Биыл 329 
шақырым жол жөнделіп, жақсы 
жағдайдағы жолдардың үлесі 95 
пайызға жетеді. Республикалық 
маңызы бар «Қызылорда-
Жезқазған» автомобиль жолын 
қайта жаңғырту жұмыстары 
жалғасуда. Облыс аумағындағы 
216 шақырымның 151 шақырымы 
аяқталып, ел игілігіне пайдалануға 
берілді. Қосымша 30 шақырымына 
екі қабатты асфальт жабындысы 
төселді. Жоба биыл толық 
аяқталады.

Көлік-логистика саласында 
да жетістіктер көп. Мемлекет 
басшысының қолдауымен 
«Қорқыт Ата әуежайының» жаңа 
терминалы ашылды. Жобаны 
іске асыруға Президентіміздің 
тікелей тапсырмасына сәйкес 
«Болат Өтемұратов қоры» 16 
млрд 600 млн теңге инвестиция 
салды. Жергілікті бюджеттен 
инженерлік-коммуникациялық 
инфрақұрылымға 4 млрд 300 
млн теңгеден астам қаражат 
бөлінді. «Қазақстан Темір Жолы» 
компаниясы және жергілікті 
кәсіпкерлер демеушілігімен 
теміржол вокзалы күрделі 
жөндеуден өтті. Қызылорда 
қаласында заманауи үлгідегі 
автовокзал пайдалануға берілді.

Мемлекет басшысының, 
Үкіметтің қолдауымен аймақ 
қарқынды құрылыс алаңына 
айналды. Облыста 126 млрд. 
809 млн теңгеге 180 жобаның 
құрылысы жүруде.

Қазалы ауданы  

АҚТАН БАТЫР АУЫЛЫ ГАЗҒА ҚОСЫЛДЫ

Ұлыстың Ұлы күні – Наурыз мейрамы қарсаңында аймақ 
басшысы Нұрлыбек Нәлібаевтың қатысуымен Қазалы ауданының 

Ақтан батыр ауылын табиғи газға қосу рәсімі өтті. Оған 
Парламент Сенаты мен Мәжілісінің депутаттары Руслан Рүстемов, 

Мұрат Әбенов, Мархабат Жайымбетов, Мұрат Ергешбаев және 
зиялы қауым өкілдері мен ел ағалары қатысты.

ОҚУШЫЛАР ҮЙІ МЕН 
ӨНЕР МЕКТЕБІНІҢ 
ІРГЕТАСЫ ҚАЛАНДЫ

Облыс әкімі Нұрлыбек Нәлібаевтың қатысуымен 
Шиелі кентінде 200 орындық Оқушылар үйі мен 50 

орындық Өнер мектебінің іргетасын қалау рәсімі өтті. 
Оған Парламент Сенаты жанындағы Сенаторлар кеңесінің 

мүшесі Мұрат Бақтиярұлы, облыстық мәслихат төрағасы 
Мұрат Тілеуімбетов, жауапты сала басшылары, зиялы 

қауым өкілдері, ардагерлер мен аудан тұрғындары 
қатысты.

Жаңадан бой көтеретін ғимараттың бас мердігері «СПМ 
- Қызылорда» ЖШС нысанды биыл пайдалануға береді. Айта 
кетейік, кейінгі жылдары Сыр өңірі қарқынды құрылыс алаңына 
айналды. Құрылыс көлемі, пайдалануға берілген ғимараттар мен 
тұрғын үйлер саны еселеп артты. «ҚазГермұнай» компаниясының 
демеушілігімен Қызылорда қаласында заманауи үлгідегі 350 
орындық «Оқушылар сарайы», 3 ауданда 200 орындық «Оқушылар 
үйі» мен 50 орындық «Өнер мектебі» ел игілігіне табысталды. 
«Шығармашылық академиясы», музыкалық колледждің жаңа 
ғимараты мамыр айында аяқталады. Дарынды балаларға арналған 
физика-математика мектеп-интернаты да шәкірттерге есік ашпақ. 
Биыл «Білім беру инфрақұрылымын қолдау қоры» есебінен 
Арал ауданының «Жалаңаш» ауылынан 150 орындық мектеп 
салынады. Былтыр 3 млрд 100 млн теңгеге 8 мектеп ғимаратына 
күрделі жөндеу жүргізілді. Мемлекет басшысының 1 300 мектепті 
жаңғырту тапсырмасына сәйкес алдағы 3 жыл ішінде облыстағы 
51 мектеп, оның 9-ы биыл күрделі жөндеуден өтеді.

Шиелі  ауданы  

«Президентіміз Қасым-Жомарт 
Кемелұлы «Бұқаралық спортты 
дамыту арқылы біз кәсіби спортқа 
жол ашамыз және ең бастысы, 
ұлт саулығын жақсартамыз» деген 
болатын. Тұрғындар спортты өмір 
салтына айналдыру үшін осындай 
кешендер қолжетімді болуы керек. 
Ал спорт адамның денсаулығын, 
к ү ш - ж і г е р і н  ш ы ң д а й д ы . 
Өткен жылы қазан айында 
Қызылорда қаласында «Үстел 
теннисі» орталығы пайдалануға 
берілгені белгілі. Халықаралық 
стандарттарға сәйкес келетін 11 
мың орындық Орталық стадион 
алдағы мамыр айында ел игілігіне 
табысталмақ. Жақын күндері 
көпбейінді «Қызылорда Арена», 
дене шынықтыру-сауықтыру 
кешендерінің құрылысы басталады. 
Жыл басынан бері Қармақшы 
ауданының ІІІ Интернационал, 
Дүр Оңғар, Сырдария ауданының 
Бесарық ауылдарында жаңа 
кешендер іске қосылған еді. Наурыз 
мерекесі қарсаңында дәл осындай 

спорт кешені күні кеше Қармақшы 
ауданының Ақай ауылында және 
Шиелі ауданының Жақаев ауылында 
ашылды. Бүгін Ұлыстың ұлы 
күнінде Жалағаш ауданындағы 
жаңа спорт кешенін ел игілігіне 
табыстаудамыз.

Баршаңызды жаңа нысанның 
ашылуымен шын жүректен 
құттықтаймын! Осы жерде 
шыныққан жеткіншектер болашақта 
дүбірлі додаларда еліміздің, 
аймағымыздың намысын қорғап, көк 
байрағымызды биікте желбіретсін! 
Ұлыс оң, ақ мол болсын!», – 
Нұрлыбек Машбекұлы.

Рәсімде Жалағаш ауданының 
әлеуметтік-экономикалық дамуына 
үлес қосқан азаматтар мен 
ғимаратты салған мердігер мекеме 
қызметкерлері облыс әкімінің Алғыс 
хатымен марапатталды. Парламент 
Мәжілісінің депутаты Мұрат Әбенов 
жиылған халықты жаңа нысанның 
ашылуымен құттықтады.

Жалағаш  ауданы  

ДЕНЕ ШЫНЫҚТЫРУ-
САУЫҚТЫРУ КЕШЕНІ 
АШЫЛДЫ

Облыс әкімі Нұрлыбек Нәлібаев Жалағаш ауданынына жұмыс 
сапары барысында дене шынықтыру-сауықтыру кешенінің ашылу 

рәсіміне қатысты. Рәсімде Парламент Сенаты мен Мәжілісінің 
депутаттары Руслан Рүстемов, Мұрат Әбенов, Мархабат 

Жайымбетов, Мұрат Ергешбаев және зиялы қауым өкілдері 
мен ел ағалары, аудан тұрғындары болды. Аймақ басшысы 

жалағаштықтарды Ұлыстың ұлы күнімен және  жаңа нысанның 
ашылуымен құттықтады. Өңірдің әлеуметтік-экономикалық 
дамуындағы жетістіктерге, құрылыс, спорт салаларындағы 

жаңалықтарға тоқталды.

Қазақстан Республикасының Азаматтық 
процестік Кодексіне сәйкес,  тараптардың 
арасындағы дауды партисипативтік рәсім 
тәртібімен реттеу мүмкіндігі қарастырылған. 
Партисипативтік рәсім тараптардың 
адвокаттарының, не заң консультанттары 
палатасының мүшелері болып табылатын 
адамдардың жәрдемдесуімен дауды реттеу 
бойынша тараптар арасында келіссөздер 
жүргізу арқылы өткізіледі.

Байқоңыр қалалық сотында талап 

қоюшылар А. мен Н.-ның талап қою 
бойын ша жауапкерлер М.-мен К.-дан 
материал дық шығын өндіру туралы азамат-
тық іс партисипативтік рәсім тәртібімен 
реттелді. Талап қоюшылардың өкілі және 
жауакерлердің өкілі сотқа дауды партисипа-
тивтік рәсім тәртібімен реттеу туралы келі-
сімді бекіту туралы өтінішхатпен жүгінген.

Қазақстан Республикасының Азамат-
тық процестік Кодексінің 277-бабы 
6-тармақшасына сәйкес, сот егер тараптар 

дауды (жанжалды) медиация тәртібімен 
реттеу туралы келісім, дауды партисипативтік 
рәсім тәртібімен реттеу туралы келісім 
жасасса және оны сот бекітсе, iс бойынша 
іс жүргізуді тоқтатады. Сот ұйғарымымен 
тараптардың өкілдерінің арасында жасалған 
дауды партисипативтік рәсім тәртібімен 
реттеу туралы келісім бекітіліп, азаматтық 
іс бойынша іс жүргізу тоқтатылды. 

Байқоңыр қалалық соты 

ДАУ ПАРТИСИПАТИВТІК РӘСІМ ТӘРТІБІМЕН РЕТТЕЛДІ

ОРАЗА АЙТ КҮНІ 
ҚАНДАЙ АМАЛДАР 
ЖАСАЛАДЫ?
Айт – мұсылмандардың ұлы мейрамы. Ислам 

дінінде екі мереке бар. Ол Ораза айт және Құрбан айт 
мерекесі. Шариғат бойынша отыз күн ораза біткеннен 
кейін шәууал айының бірінші күні ораза айт болып 
есептеледі.

Ескере кететін жайт, ораза айт – бір күн. Алайда 
халық арасында қалыптасқан әдет бойынша 
үш күнге дейін дастарқан жайылып, айттаумен 
жалғасын табады. Айт намазына дейін әлеуметтік 
жағдайлары төмен отбасыларының да мереке күндері 
дастарқан жайып халықпен бірге қуанулары үшін 
пітір садақалары таратылады. Бұрын араздасқандар 
татуласады. Ал Құрбан айт 4 күнге жалғасады. Айт 
намазы оқылған соң Алланың разылығы үшін ұлық 
құлшылық болған құрбан шалу рәсімі жасалады. 
Мерекелік дастарқандар жайылып, халық құрбандық 
еттерінен дәм татады.

   Ораза айт күні айт намазына дейін пітір 
садақасын беріп үлгеру керек. Намазға шығар 
алдында ғұсыл құйынып, әтірленіп, жаңа киім киіп, 
құрма жеп, қуаныш пен шаттық көңіл-күймен тәкбір 
(Аллаһу әкбар) айтып мешітке барады. Айт намазын 
оқиды. Ораза айт кезінде мұсылмандар бір- бірін 
құттықтап, мерекелік дастарқан жайып, туыстар мен 
дос-жарандарды қонақ етеді.

Тоқты
Сіз қалаған нәрсеге қол жеткізу үшін шыдамды 

болуыңыз керек. Алда сізді айтарлықтай белеске 
жеткізетін күн бар. Асықпаңыз, әйтпесе қателікке 
ұрынуыңыз әбден мүмкін. Кәсіби фотосессияға 
жазылуды қарастырыңыз. Бұл сіздің келбетіңіздің 
артықшылықтарын көруге және ұзақ жылдарға 
естелік етіп қалдыруға көмектеседі.

Торпақ
Бұл апта  кездесулерге толы болады. Пікірлес, 

қызықты адамдарды, әлеуетті серіктестерді 
іздеуге және қарым-қатынас құруға қолайлы күн. 
Сондықтан бейтаныс адамдармен сөйлесуден 
қорықпаңыз. Тек бет терісіне ғана емес, дене 
терісіне де күтім жасауға тырысыңыз.

Егіздер
Өзіңізді релаксациямен емдеңіз: кешкі аста 

классикалық музыка қосып, жеңіл десерт жеңіз. 
Шөптен жасалған шай ішіңіз. Отбасыңыз бен 
достарыңыздан сізді неліктен жақсы көретінін 
және бағалайтынын айтуын сұраңыз. Олардың 
жауабы сізді қуантып, таңғалдырады әрі өзіңізді 
бағалай түсуіңізге себеп болады.

Шаян
Инновациялар арқылы көзқарас 

көкжиектеріңізді кеңейтіңіз, құнды дағдылар алып, 
жаңа одақтастармен танысыңыз. Бүгін жұмыста 
жағымды адаммен танысуыңыз ғажап емес. 
Мүмкін бұл жаңа қызметкер немесе менеджер 
болады.

Арыстан
Балаға кінә артар алдында оның 

жасында өзіңіздің қандай болғаныңызды 
еске түсіріңіз. Бәлкім сіз де ата-анаңызға көп 
проблемаларды «тарту» еткен боларсыз?! Аптада 
жақындарыңыздың бірі сізді ренжітуі  мүмкін. 
Әлбетте, ол жақын адамыңыз болғандықтан 
сабырлық танытып, барынша ұстамды болуға 
тырысыңыз.

Бикеш
Жақын адамыңызға себепсіз кішкентай болса 

да, сыйлық жасаңыз, бұл оны шексіз қуантады 
және қарым-қатынасыңызды нығайтады. 
Іштей дайын болыңыз: сізді қарбалас күн күтіп 
тұр, оқиғалар белсенді түрде дамиды. Сын 
айтатындардан, жағымсыз пікірлерден аулақ 
болыңыз. Сіз жай ғана күлгендердің өзіне ренжіп 
қалуыңыз мүмкін.

Таразы
Сүйіктіңіз бар болса, кішігірім жағымды 

дүниелердің өзіне назар аударыңыз: серіктесіңіздің 
қаншалықты маңызды және қажет екеніне тағы 
бір рет көз жеткізесіз. Жеке өміріңізде бәрі 
ойдағыдай болады. Ең бастысы, серіктесіңізден 
күдіктенбеңіз, мазаламаңыз және жаман ойларға 
бой алдырмаңыз.

Сарышаян
Өзіңіздің сүйікті ісіңізбен айналысуды 

әдетке айналдырыңыз.Бүгін жақын адамдармен 
жанжалдаспау керек. Жауапкершілікті мойныңызға 
алмаңыз және артық уәде бермеңіз.

Мерген
Шынайылық, сабырлылық және адалдық 

отбасындағы қарым-қатынасты нығайтады. 
Көбірек су ішуге тырысыңыз, оның 
денсаулығыңызға қаншалықты оң әсер ететінін 
көресіз.

Тауешкі
Қарым-қатынаста өзара бір ортақ шешімге 

келу маңызды. Өз пікіріңізді ғана басшылыққа 
алып, дауласа бермеңіз. Жақындарыңыздың 
жүзіне қуаныш ұялату үшін ақша шығындаудан 
қорықпаңыз. Олардың қуанышы екі есе болып 
қайтады.

Суқұйғыш
Достарыңызбен кездесуді кейінге 

қалдырғаныңыз дұрыс: олардың бірінің әңгіме-
дүкен құруға көңіл-күйі болмай, нәтижесінде 
кездесу ойдағыдай өтпеуі мүмкін. Өз қызметіңіздің 
аясын кеңейтуден қорықпаңыз, бұл жалақыңызды 
айтарлықтай өсіруге септік болады.

Балықтар
Досыңызға бергіңіз келетін кез келген тікелей 

кеңесті алдымен өзіңіз орындап көріңіз. Егер сіз 
мұндай кеңесті орындамақ түгілі, өзгеден естуді 
қаламайтын болсаңыз, бұл кеңесті досыңызға да 
айтпағаныңыз абзал. Сіз оған бұл кеңесіңізбен 
көмектеспейсіз, тек зиян келтіресіз. Жанжалдарға 
араласпағаныңыз, жауапкершілікті өз мойныңызға 
алмағаныңыз және артық уәде бермегеніңіз абзал.

24.03–30.03.2025

Жұлдызыңыз 
жарқырасын!

Туберкулез  әлемдегі ең көп таралған 
инфекциялардың бірі болып қала береді, жер 
шарында әрбір үшінші адам туберкулезді 
жұқтырады.Халық арасында туберкулезбен 
сырқаттанушылықтың жоғары таралуы 
балалардың жұқтыру деңгейінің артуына ықпал 
етеді.Жас ерекшеліктеріне байланысты балалар 
ересектерге қарағанда туберкулезге көбірек 
ұшырайды.

Туберулездің ауыртпалығы жоғары елдердегі 
ДДҰ ұсыныстарына сәйкес,барлық сәбилер 
туғаннан кейін мүмкіндігінше ертерек БЦЖ  
вакцинациясының 1 дозасын алуы керек. 
Қазақстан Республикасының Ұлттық егу 
күнтізбесінде туберкулезге қарсы вакцинация 
жаңа туған нәрестелерге туғаннан кейін 1- 4 
күн аралығында жүргізіледі. 1 жастан 14 жасқа 
дейін балаларда туберкулездің алдын – алу әдісі 
, кауіпті топтағы балаларды жыл сайын манту 
сынамасымен қамту болып табылады. Балалар 
арасында туындайтын туберкулез ауруына 
соңғы жылдары жүргізілген талдау бойынша 
бұд аурудың пайда болуына әсер ететін негізгі 
факторларды көруге болады:

Бұл,біріншіден әлеуметтік –зкономикалық 
антисанитарлық өмір жағдайы ,теңгерімді 
тамақтанбау,ата –аналардың дұрыс өмір 
сүрмеуі, отбасының төмен материалдық 
жағдайы балалар арасында тубркулез 
жұқпасының дамуына қолайлы негіз 
тудырады. Екіншіден, бұл бала ағзасының 
иммунологиялық реактивтілігінің анағұрлым 

төмендеуі.Ағзаның әрбір жұқпалы ауруларға 
,оның ішінде туберкулезге қарсы тұра алатын 
қабілетінің төмендеуіне көптеген факторлар 
ықпал етеді:қоршаған ортаның экологиялық 
зиынды заттармен ластануы, ағзада қажетті дәр
умендердің,микроэлементтердің болмауы немесе 
жетіспеушілігі(дұрыс тамақтанбаудан),балалар 
жұқпалы аурулары, созылмалы жұқпалар 
ошақтары(кариес,тозиллиттер, гаймориттер) 
Үшіншіден, ағза реактивілігінің төмендеуі 
салдарынан туындайтын жиі суық тию 
ауруларына шалдығу.Бұл аурулар арқылы 
баланың тыныс алу жолдарында жатқан тыныс 
алу эпителийінің кедергі жасау(қорғану) 
функциясы төмендейді,сондықтан туберкулез 
таяқшасы кедергісіз ағзаға енеді. Төртіншіден, 
балаларда туберкулездің дамуына туберкулезге 
қарсыегу жүргізілмеу және егу тиімді болмау (сол 
иықта тыртық пайда болмау) жағдайлары ықпал 
етеді.Мұндай балалар жиі туберкулез аупуымен 
ауырады және ауру барысы ауыр жүреді 15 
жастан 17 жасқа дейінгі жасөспірімдерде 
туберкулездің алдын –алу дың негізгі әдісі – жыл 
сайын флюрографиялық тексеруден өту.

Балалардағы туберкулездің алдын алу 
үшін БЦЖ екпесі  егілуі қажет. Ол туберкулез 
қоздырғышы бар инфекциядан қорғамайды ,ол 
жасырын инфекцияның айқын ауруға айналуынан 
қорғайды және балаларда туберкулездің ауыр 
түрлерінен 100 % қорғайды. Нәтижесінде 
балалар ағзасы туберкулез микобактерияларына 
қарсы жасанды , бірақ тұрақты иммунитетті 

дамытуға мүмкіндік алады.Вакцинациядан 
кейінгі иммунитеті жақсы вакцинацияланған  
бала микобактериялармен кездескенде мүлдем 
инфекцияны жұқтырмайды немесе жеңіл түрде 
жұқтырады.Микобактериялармен инфекциялану 
барлық жағдайда ауруды білдірмейді. Әрбір 
дерлік адам микобактерияны ересек жасқа 
дейін жұқтырады және оған иммунитеті бар, 
бірақ туберкулезбен ауыратындар аз.Жақсы 
иммунитет аурудың дамуына жол бермейді. 
Керісінше, әлсіреген организм,басқа да аурулар 
бар болса, иммунитеттің төмендеуі жағдайында 
микобактериялармен инфекция кезінде 
туберкулез дамиды.

Бала мен жасөспірімді туберкулезден қалай 
қорғауға болады:

-балаларды перзентханада туберкулезге 
қарсы вакцинациялау, Манту, дтест сынамаларын 
жүргізу;

- жеке және қоғамдық гигиена ережелерін 
сақтау;

-ұтымды тамақтану сүт және ет өнімдерін , 
көкөністер мен жемістерді мейлінше көп тұтыну;

-бөлмені үнемі желдетіп отыру, таза ауада 
көбірек болу;

-жасөспірімдерге флюрографиялық 
тексеруден уақытылы өту қажет.

Есте сақтаңыз : туберкулез ауруының алдын 
алуға болады!

К. ЕРАЛИЕВА,
№4 қалалық фтизиопедиатр

БАЛАЛАРДАҒЫ ТУБЕРКУЛЕЗДІҢ АЛДЫН АЛУ

Кішкентай кезімізде әкеміз бізге 
қайырымды істерді көп насихаттайтын. 
Тіпті  қайрымдылықтың мағынасын терең 
түсінбесек те бізді күнделікті тіршілікте бір 
үлкен кісінің разылығын алудың өзі ғанибет 
екенін ұғындырып өсірді. Қазіргі кезде 
сол ұқпа құлақтың құрышын қандырған 
тәрбиенің енгізінде үлкен мектеп бар 
екенін ұғынып келе жатқандаймын. Бірде 
аялдамадан түсіп сағаттың тіліне қарайлап 
жұмысқа асығыс кетіп бара жатқанымда 
қайыршының кейпіндегі ананы көзім шалды. 
Әдепкі де қасынан көрмегенсіп өтіп кеттім 
де қайта артыма бұрылып қалтамдағы 
бар тиынымды салдым. «Алла саған разы 
болсын» деген тілегіне іштей «Әмин» деп 
кетіп бара жатып біраз ойға келдім. Қазір 
ата-анаға қайыр сұрататындай заманның 
ағымы емес. Сонда әлі кісінің перзентері 
қайда екен?- деген ойдың желегімен жұмысқа 
да жеттім. Мүмкін тағдырдың әр адамның 
маңдайына қандай сынақты жазғанын 
білмейміз ғой. Бірақ, сол ананың мына 
көрінісі алаңдататыны анық. 

Ризашылық ата –ананың батасында. 
Перзентіне деген разылығын батаменен 
өрнектейтін ата-ананың дұғасы ең 
қасиеттілердің бірі екен. Алла Тағала айтады 
:« Ата-ананың дұғасы міндетті түрде қабыл 
болады. Сондықтан анасының  алдында 
перзенттік борышын өтеген адамға Алла 
үлкен нығыметін жаудырады» – деп. «Жұмақ 
ананның табанының астында» деген сөздің 
төркіні осында болар. 

Бірде 90 жастың үстіне келіп өмірден 
өткен Шайхы атамнан мынадай ғибратты 
әңгіме естігенім бар  еді.  Сол әңгімені осында 
жазуды құп  көрдім. Мұса пайғамбар (а.с.) 
Тұр тауында Жаратушымен тілдескеннен 
кейін «Уа Раббым!»Маған жұмақтағы 
көршімді көрсетші»-деп сұрайды. Алла 
тағала оған «пәлен деген қалада бір қасапшы 
бар. Сенің жұмақтағы көршің сол»,–дейді. 
Мұса пайғамбар мәңгілік көршісінің қандай 
сауапты істерімен жаннаттық дәрежеге 
жеткенін білуге құмартып, іздеп жолға 
шығады. Көп сапар шегіп, көршісі мекен 
ететін шахарға кеп қасапшыны тапқанда:

– Әй пәленше, мен саған құдайы 
қонақпын,– дейді. Қасапшы бейтанысты 
көріп кім екенін білмесе де құрақ ұшып:– О 
не дегеніңіз?! Алла разылығы үшін есігіміз 

қашан да ашық. Кешкісін үйге жүріңіз,– деді. 
Күн батып ақшам түскенде, екеуі үйге бірге 
қайтады. Қасапшы жол-жөнекей қолындағы 
дорбасы толғанша жейтін оны-мұны сатып 
алады. Шаңырағына келгеннен кейін: «менің 
тағы бір аса қадірлі қонағым бар еді, рұқсат 
етіңіз алдымен сол кісінің халін сұрап, 
жағдайын реттейін, сіз сәл дем ала тұрыңыз »  
дейді де, төсекке таңылған кәрі дәмкәс кісіні 
еппен тұрғызып, бас балаша аялап күтімін 
жасап, киімін ауыстырады. Тамағын беріп 
барлық қызметін атқарған соң, оны бұрынғы 
орнына қайта жатқызады. Әлгі кейуана оған 
бірдеңе деп күбірлейді, бұл: «Әмин» дейді де 
Мұса пайғамбардың жанына келеді. Оның іс-
әрекетін бақылап отырған  Мұса пайғамбар 
(а.с.) одан: «Асты – үстіне түсіп сонша бәйек 
болдың, бұл кісі кім еді?» – деп сұрайды. 
Қасапшы:

- Бұл кісі – менің анам. Мені өмірге әкеліп, 
кішкентайымнан бар ауыртпалығыма шыдап, 
мәпелеп өсірген қымбатты шешем. Қартайған 
шағында мен де қолымнан келгенше жақсы 
қарап, өзімнің парызымды өтеудемін,– дейді. 
– Анаң саған бір нәрсе деп күбірледі ғой, не 
дейді? – дейді пайғамбар. 

- Әлгі үнемі аузынан тастамайтын 
дұғасын айтасыз ба? Мен өзіне қызмет 
жасаған сайын разылық танытып: «Алла 
Тағала сені жұмақта Мұса пайғамбарға 
қоңсы етсін» деуден жалықпайды. Ондай 
дәрежеге жете алмасымды білсем де, көңілі 
үшін «Әмин» деп қоямын...– дейді қасапшы 
күлімсіреп. Осы кезде Мұса пайғамбар 
(а.с.) – Саған үлкен сүйінші хабарым бар! 
Сол пайғамбар менмін. Дұғамда Алла 
Тағала менің жұмақтағы көршімнің өзің 
екенін білдірді. Қандай сауапты ісі барын 
көрейін деп іздеп келгенім де сондықтан 
еді. Айтар ақылым, дәл осы қалпыңнан 
таймай, анаңның ризашылығын ала бер, – деп 
анасын құрметтеген, кең жүректі қарапайым 
қасапшыны шексіз қуанышқа бөледі. 

Бүгініңмен емес, келер болашағыңмен 
өмір сүр дейтін ғұламалардың өзінің жаны 
бар секілді. Себебі өткенімізден сабақ алып, 
бүгінімізге шүкіршілік, келешегімізге азық 
жинайық десек ата-ананың, үлкендердің 
батасы мен ризашылығын алып жүруді  
ұмытпайық.

Зибаш ӘЛИ 

ТІЛДЕН КЕЛГЕН ЖАРА 
ЖАЗЫЛМАЙДЫ
Хазіреті Әлидің: «Қылыштың жарасы жазылады. 

Бірақ тілден келген жара жазылмайды» деген өсиет 
сөзі қалған. Осы тақырыпта мынадай тағылымды 
оқиға бар. 

Бір мінезі жаман жігіт болыпты. Жақындары 
қанша жерден түзейін десе де, ол өзінің қыңыр 
мінезінен қайтпайды. Керісінше қателігін айтқан 
сайын ерсілене түседі. Бір күні әкесі оған шеге толы 
бір жәшік пен таза тақтайды беріп: «Адамдармен 
әр жанжалдасқан сайын тақтайға бір-бір шегеден 
қағып отыр», – деп табыстайды. 

Көп уақыт өтпей әлгі жігіт тақтайдың бетін 
шегеге толтырыпты. Оны көрген әкесі: «Енді сол 
адамдармен жеке-жеке татулас. Әр татуласқан сайын 
бір шегеден суырып отыр», – дейді. Шегенің бәрі 
суырылып біткенде оны сырттай бақылап жүрген 
әкесі баласын тақтайдың алдына ертіп әкеліп: 
«Балам, жарайсың, – депті. – Алайда мына тақтайға 
жақсылап тұрып қарашы. Шегелерді суырғанда 
қалып қойған орындарын, қарайған көп тесікті 
көріп тұрсың. Тақтай бұрынғы таза қалпында 
емес, көркінен айырылды. Таныс адамдарыңмен 
төбелескен сайын арада жаман сөздер айтылады. Әр 
реніш сөз көңілде мына шегенің орны тәрізді бір-бір 
қара дақ қалдырып отырады, сондықтан ешкімнің 
көңіліне кірбің ұялатпа, балам», – деп ұлына өмірлік 
ақыл берген екен.


